
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-



4

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

ХАЛҚАРО АУДИТ СТАНДАРТЛАРИГА МУВОФИҚ
АУДИТОРЛИК ТЕКШИРУВЛАРИНИ ЎТКАЗИШМАСАЛАЛАРИ

Аҳмаджонов Азимжон Каримжон ўғли
Тошкент Кимё халқаро университети

мустақил изланувчиси, PhD
E-mail: akhmadjonov@tpp.uz
Orcid: 0009-0009-6147-7770

Аннотация. Тезисда халқаро аудит стандартларига мувофиқ аудиторлик
текширувларини якунлаш методологиясини такомиллаштириш масалалари кўриб чиқилган.
Тадқиқотда молиявий ҳисобот аудитининг моҳияти, мақсади ва аҳамияти таҳлил
қилинган. МҲХС 1 асосида молиявий ҳолат, молиявий натижалар ва пул оқимлари
тўғрисидаги ҳисоботларни тузиш ва аудитдан ўтказиш методологияси батафсил
кўрсатилган. «Иссиқлик электр станциялари» АЖ мисолида энергетика соҳаси
корхоналарининг молиявий ҳисоботлари шакллари таҳлил қилинган. Тезисда активлар ва
мажбуриятларни таснифлаш, харажатларни гуруҳлаштириш усуллари, пул оқимларини
тўғридан-тўғри ва билвосита усуллар орқали ҳисоблаш тартиби ўрганилган.

Калит сўзлар: молиявий ҳисобот аудити, МҲХС 1, молиявий ҳолат, пул оқимлари,
аудиторлик хулосаси, харажатлар функцияси, тўғридан-тўғри усул, билвосита усул.

Аннотация. В диссертации рассматриваются вопросы совершенствования
методологии проведения аудиторских проверок в соответствии с международными
стандартами аудита. В исследовании проанализированы сущность, цель и значение
аудита финансовой отчетности. Подробно изложена методология подготовки и аудита
финансовой отчетности, финансовых результатов и движения денежных средств на
основе МСФО (IFRS) 1. Проведен анализ форм финансовой отчетности предприятий
энергетического сектора на примере АО «Тепловые электрические станции». В
диссертации рассматриваются классификация активов и обязательств, способы
группировки расходов, порядок расчета денежных потоков прямыми и косвенными
методами.

Ключевые слова: аудит финансовой отчетности, МНСХС 1, финансовое положение,
денежные потоки, аудиторское заключение, функция затрат, прямой метод, косвенный
метод.

Abstract. The thesis examines the issues of improving the methodology of completing audits
in accordance with international audit standards. The study analyzed the nature, purpose and
importance of financial statement audit. The methodology for the preparation and auditing of
financial statements, financial results and cash flows based on MFRS 1 is specified in detail.
Forms of financial statements of energy sector enterprises were analyzed on the example of JSC
"Heating Electric Stations". The thesis examines the classification of assets and liabilities, the
methods of grouping expenses, and the procedure for calculating cash flows through direct and
indirect methods.

Key words: financial statement audit, MHXS 1, financial position, cash flows, auditor's
report, cost function, direct method, indirect method.

Кириш
Мавжуд ижтимоий-иқтисодий вазият халқаро бозор иштирокчиларини

зарур маълумотларга эга бўлишини енгиллаштириш учун махсус ишлаб
чиқилган молиявий ҳисоботларни тақдим этишнинг муайян қоидаларига риоя
қилишга мажбур қилмоқда. Бугунги кунда ташкилот халқаро миқёсда ўз
маҳсулоти ва хизматларини таклиф қилиш имкониятига эга бўлиш мақсадида

молиявий амалиётлар учун зарур барча маълумотларни ўз ичига олган
МҲХСга мувофиқ ҳисоботни тақдим этиши ва уни халқаро аудит
стандартлари асосида аудиторлик текширувидан ўтказиши шарт.

Молиявий ҳисобот маълумотлари корхонанинг молиявий ҳолатини
таҳлил қилиш ва аудитдан ўтказиш учун асосий маълумот манбаи бўлиб
хизмат қилади. МҲХС ҳисобот шакллари учун махсус шаблонлардан
фойдаланишни талаб қилмайди шунинг учун МҲХС баланси ташкилот ўзи
танлаган шаклда бўлиши мумкин.

Молиявий ҳисобот аудити бу текширувнинг бир тури бўлиб унинг
якунларига кўра инспекциядан ўтказилаётган субъектнинг бухгалтерия
ҳужжатларини шакллантириш ва ҳисобини юритишнинг тўғрилигини
аниқлаш мумкин. Бухгалтерия молиявий ҳисоботи аудитининг асосий мақсади
малакали ходимларнинг текширилаётган ахборотнинг тўлиқлиги
ишончлилиги ва қонунийлиги тўғрисидаги фикрларини ёзма равишда акс
эттиришларидан иборатдир.

Молиявий ҳисоботни текшириш яъни аудит қоидага кўра аудиторлик
ташкилотларининг асосий даромад моддалари ҳисобланади. Амалиётда одатда
аудиторлик фаолияти деганда молиявий ҳисоботнинг айнан шу тарзда
текширилиши назарда тутилади. Демак молиявий ҳисобот аудити бу бир
томондан аудиторлик фаолияти тури бўлса бошқа томондан назорат
шаклларидан биридир.

Молиявий ҳисобот аудитининг мақсади аудиторга молиявий ҳисобот
барча муҳим жиҳатларда молиявий ҳисоботнинг белгиланган тамойилларига
мувофиқ тайёрланганлиги ёки йўқлиги ҳақидаги фикрни билдириш
имкониятини тақдим этишдан иборат. Молиявий ҳисобот аудити бу
ташкилотнинг бухгалтерия ҳисоботини мажмуавий текшируви бўлиб
маълумотларнинг ишончлилигини баҳолаш ва уни тўлдиришдаги хатоларни
аниқлаш учун ўтказилади.

«Ишончлилик» тушунчаси молиявий ҳисоботда кўрсатилган
маълумотларнинг аниқлик даражасини ифодалайди ва ундан
фойдаланувчиларга аудитдан ўтказилаётган шахснинг хўжалик фаолияти
натижалари молиявий ва мулкий ҳолати ҳақида тўғри хулосалар чиқариш
ҳамда шу хулосаларга таяниб асосланган қарорларни қабул қилиш имконини
беради.

Молиявий ҳисобот аудити ҳали ҳеч қачон бунчалик муҳим роль
ўйнамаган. Хўжалик фаолиятини юритишнинг бугунги шароитларида ҳар
қандай компаниянинг молиявий ҳисоботи ҳеч қачон бугунгидек батафсил ва
танқидий таҳлилга учрамаган. Инвесторлар корпоратив бошқарув ва ҳисобот
тайёрлашнинг турли жиҳатлари борасида чуқур хавотирда бўлиб кўпроқ
фактларнинг ишончлилиги кўпроқ батафсил назорат шунингдек компанияда
самарали фаолият мавжудлигига ишонтирувчи далилларни кутмоқдалар.

Молиявий ҳолат тўғрисидаги ҳисобот бу корхонанинг ҳисобот кунидаги
активлари мажбуриятлари ва капитал қийматини акс эттирувчи ҳужжат. Бу
МҲХС тизимидаги асосий бухгалтерия ҳисоботи. БҲМС тизимида ушбу
ҳисоботнинг аналоги бухгалтерия балансидир. Бухгалтерия баланси

аудиторлик текшируви жараёнида талаб этиладиган энг муҳим ҳисобот бўлиб
ҳисобланади.

1-сон МҲХС «Молиявий ҳисоботнинг халқаро стандартларини биринчи
марта қўллаш» билан тартибга солинади. Ушбу стандартда активлар
мажбуриятлар ва капитал акс эттирилиши керак бўлган нарсаларнинг
минимал рўйхати кўрсатилади. Агар керак бўлса компания молиявий
ҳолатини тушуниш учун уларни очиб бериши керак.

Шунингдек активлар ва пассивлар моддаларини гуруҳлаш тартиби
активлар ва мажбуриятларни қисқа муддатли ва узоқ муддатли қисмларга
бўлиш тартиби белгиланган. Молиявий ҳолат тўғрисидаги ҳисоботда ёки унга
тегишли изоҳларда эълон қилиниши керак бўлган минимал қўшимча
маълумотлар аниқ кўрсатилган.

Молиявий ҳолат тўғрисидаги ҳисобот унга киритилган сатрларни тақдим
этиш услубига қараб икки хил шаклда тузилиши мумкин. Биринчи шакл
активлар ва мажбуриятлар қисқа муддатли ва узоқ муддатли қисмларга
бўлинган ҳолда тақдим этилади. Иккинчи шакл ликвидликнинг камайиб
бориш тартибида тақдим этилади.

1-расм. Жорий активлар мезонлари

Жорий активлар бу ҳисобот даври тугаганидан кейин 12 ой ичида ёки
корхонанинг одатдаги амалий циклида сотиладиган ёхуд савдо мақсадларида
сақланадиган активлар. Бунга нақд пул маблағлари ва уларнинг
эквивалентлари ҳам киради. Бошқа ҳолларда активлар узоқ муддатли деб
таснифланади.

2-расм. Қисқа муддатли мажбуриятлар мезонлари

Бошқа мажбуриятлар узоқ муддатли ҳисобланади. Агар корхона ўз
хоҳишига кўра мавжуд кредит линияси бўйича ҳисобот даври тугаганидан
кейин камида 12 ой муддат ичида мажбуриятни қайта молиялаштириш ёки
узайтиришни кутса у бу мажбуриятни узоқ муддатли деб таснифлайди.

3-расм. Ҳисобот форматлари

МҲХС мажбурий баланс форматини ўз ичига олмайди лекин
ҳисоботнинг кўргазмали намунасини тақдим этади. Ҳисобот корхонанинг
молиявий ҳолати ва компанияга ишониб топширилган ресурсларни бошқариш
натижалари тўғрисида тушунча бериши керак.

1-сон МҲХС молиявий натижалар тўғрисидаги маълумотни умумий
даромадлар тўғрисидаги ҳисобот шаклида шакллантиришни тартибга солади.
Умумий даромадлар тўғрисидаги ҳисоботда жами молиявий натижалар ва
бошқа тўлиқ даромадларнинг таркибий қисмлари мавжуд.

Аудит жараёнида МҲХСга мувофиқ ҳисобот шаклига қатъий талаблар
қўйилмайди. Талаб қилинадиган маълумотларнинг тўлиқ рўйхати мавжуд эмас
уларнинг жойлашиш тартиби ва номи тартибга солинмаган. Лекин фақат
минимал рўйхати яъни даромад молиялаштириш харажатлари солиқ

харажатлари фойда ёки зарар ва бошқалар аниқланади. Ҳисоботнинг ўзига хос
шакли корхона томонидан мустақил равишда ишлаб чиқилади.

4-расм. Харажатларни гуруҳлаштириш бўйича ёндашувлар

Аудитор 1-сон МҲХСга мувофиқ ҳисобот моддаларини гуруҳлаштириш
бўйича икки хил ёндашувни тавсия қилади. «Харажатларнинг моҳияти» усули
ва «Харажатлар функциялари» усули мавжуд.

«Харажатлар моҳияти» ёндашуви иқтисодий элементлар бўйича
харажатларни таснифлашга асосланади ва уларни шакллантириш манбаларини
очиб беришга имкон яратади. «Харажатлар моҳияти» услубидан фойдаланган
ҳолда амалий фаолиятнинг молиявий натижасини аниқлаш маҳсулот
сотишдан тушадиган маблағларни ҳисобот даври харажатларининг
қолдиғидаги ўзгаришларга боғлиқ.

7-сон МҲХС «Пул оқимлари тўғрисида ҳисобот» пул маблағлари ва
уларнинг эквивалентлари тўғрисидаги маълумотлар фаолият турлари бўйича
пул оқимларини таснифлашга бўлган талабларни очиб беради.

Пул оқимлари тўғрисидаги ҳисобот «cash flow» деб ҳам аталади. Бу
ҳисобот тури муайян даврдаги молиявий ҳолат ва тўлиқ даромад тўғрисидаги
ҳисоботни тўлдиради. Пул оқимлари тўғрисидаги ҳисобот молиявий
ҳисоботнинг таркибий қисмларидан бири билан содир бўлган ўзгаришларни
ҳисобот даврининг бир санасидан бошқасига нақд пул шаклида белгилайди.

Пул оқимлари тўғрисидаги ҳисобот бу икки турдаги ҳисоботнинг яъни
молиявий ҳолат ва тўлиқ даромадлар тўғрисидаги ҳисоботнинг биргаликда
мавжуд бўлишидир. Шу сабабли у охирги молиявий ҳолат тўғрисидаги
ҳисобот тўлиқ даромадлар тўғрисидаги ҳисобот ва капиталдаги ўзгаришлар
тўғрисидаги ҳисоботдан кейин тузилади.

7-сон МҲХС талабларига мувофиқ пул оқимлари тўғрисидаги ҳисоботда
операцион инвестицион ёки молиявий фаолият бўйича таснифланган давр
учун пул оқимлари кўрсатилиши керак. Пул маблағлари ва уларнинг
эквивалентлари ҳаракати билан боғлиқ кўплаб амалиётлар билан бухгалтерия
реестрларидан олинган маълумотлардан фойдаланиш қийин вазифадир.

Тўғридан-тўғри усул бу ялпи тушумлар ва ялпи тўловларнинг асосий
синфларини очиб берадиган усул. Унга мувофиқ ялпи тушум ва ялпи
тўловларнинг асосий синфлари тўғрисидаги маълумотни икки йўл билан олиш
мумкин. Биринчидан тўғридан-тўғри рўйхатдан ўтган реестрлардан.
Иккинчидан тегишли ҳолатлар бўйича тузатишлардан фойдаланган ҳолда
молиявий ҳолат ва тўлиқ даромадлар тўғрисидаги ҳисоботдан.

Билвосита усул амалиёт фаолияти мазмунидан келиб чиқиб пул оқимлари
тўғрисидаги ҳисоботни тўғридан-тўғри қурилиш алгоритмига қарама-қарши
бўлган усул ёрдамида олиш имконини беради. Билвосита усулдан
фойдаланилганда корхонанинг соф фойдаси ёки зарари нақд пулсиз
амалиётлар натижаларига шунингдек амалиёт капиталининг ўзгаришига қараб
тузатилади.

Ҳисоб-китобларнинг соддалигидан ташқари билвосита усулдан
фойдаланишнинг асосий афзаллиги шундаки у молиявий натижалар ва асосий
фаолиятга жалб қилинган капиталнинг ўзгариши ўртасидаги ёзишмаларни
кўрсатиш имконини беради. Узоқ муддатли истиқболда ушбу усул
музлатилган маблағларнинг энг муаммоли тўпланиш жойларини аниқлашга ва
шунга мос равишда вазиятдан чиқиш йўлларини белгилашга имкон беради.

ESG-ТРАНСФОРМАЦИЯ ҚИЛИШ: ИНСТИТУЦИОНАЛ АСОСЛАР,
ХАЛҚАРО СТАНДАРТЛАР ИНТЕГРАЦИЯСИ ВА РИВОЖЛАНИШ

ИСТИҚБОЛЛАРИ
Ашуров Зуфар Абдуллоевич

Ўзбекистон Республикаси Давлат активларини бошқариш
агентлиги ҳузуридаги Хусусийлаштириш ва давлатактивларини

бошқариш муаммоларини тадқиқ этиш марказининг
директор ўринбосари, и.ф.ф.д. (PhD), профессор

Аннотация. Мазкур мақола Ўзбекистонда давлат иштирокидаги корхоналарда
экологик, ижтимоий ва корпоратив бошқарув (ESG) тамойилларини жорий этиш
жараёнларини таҳлил қилади. Янги қонунчилик асослари, давлат дастурлари, халқаро
стандартлар интеграцияси ҳамда корпоратив бошқарув амалиётларидаги ўзгаришлар
илмий жиҳатдан ёритилади. Шу билан бирга, ESG-трансформациянинг стратегик
аҳамияти, амалий механизмлари ва истиқболли йўналишлари асосланади. Тадқиқотда
давлат улуши баланд бўлган корхоналарда корпоратив шаффофликни ошириш,
жамоатчилик ҳисобдорлигини кучайтириш, «яшил иқтисодиёт» стандартларини жорий
этиш бўйича амалга оширилаётган чора-тадбирлар таҳлил этилади.

